
BUXORO
BUYUK KELAJAKNI BIRGA QURAMIZ!

Эслатиб ўтамиз: ўтган мавсумда обунани ташкил этган қатор корхона, ташкилот ҳамда якка тартибда 
обуна уюштиришда ҳисса қўшганлар “Buxoro yoshlari” газетасининг қимматбаҳо совғаларига эга 
бўлишган. Имкониятни қўлдан бой берманг! “Обуна -2020” мавсумига шошилинг! 
“Buxoro yoshlari” Сиз билан!
Газетамизни WWW.buxoro-yoshlari.uz сайти ҳамда @by_gazetasi телеграмм канали орқали ҳам 
кузатиб боринг!

Африкалик қора танли бир адиб, 
озодликни камалакка ўхшатган, 
бироқ унинг таркибида қора ранг
нинг йўқлигидан ўксинган экан. 
Дарҳақиқат, эрксизликнинг манзара-
си камалакдек сержило, мафтункор 
эмас. Айниқса жаҳонга эр сифатида 
танилган халқ эрксизлик балоси-
га дучор бўлса, бундан ёмони йўқ. 
Сабаби, истибдод кишининг исқи-
нини қияди. Ўзлигини тўла намоён 
этишга йўл бермайди. Айтган сўзинг 
атай тингланмайди, арз қилсанг, ар-
зинг инобатга олинмайди. Таҳсинга 
лойиқ ишлар қиласану, эътибордан 
четда қолган одам каби танилмай қо-
лаверасан: фахр ва ифтихор билан 
бошинг узра кўтарадиган байроғинг 
бўлмайди. Меҳнатинг маҳсулини ўз-
галар ўзлаштиргани боис, тер тўкиб 
қилган хизматларинг самарасини 
сувга оқизгандек бўласан. Жисман 
яшайсану, руҳан занжирбанд эканин-
гни ҳис қилиб турасан – тирик мур-
дага ўхшаб қоласан. Бу эрксизлик-
дан-да, аянчли манзара: истибдод 

-Газета нима?
-Кишиларга ахборотни 

турли жанрда босма усул-
да етказувчи восита.

-Уни кимлар ёзади?
-Журналистлар, мухбир-

лар.
-Ким учун ёзишади?
-Саводи бор ҳамма учун.
-Унда нега ҳамма са-

водлилар ҳам газета ўқи-
майди?

-…
Гап қайси мавзу устида-

лигини сездингиз: оммани 
зиёли қиламиз, деб жадид 
боболаримиз олиб кир-
ган матбуотнинг келажаги 
ҳақида. Жарчи, хабарчи-
ларнинг ишини матбуот, 
радио, телевидение ва 
интернет уддалаяпти. Би-
роқ овоз, видео, тасвир 
имкониятларининг қисқа-
лиги газетани муомаладан 
чиқараётгандек.

Матбуотни асраб қоли-
шимиз керак!

Дарахтлар камайиб, 
экология зарар кўраётган, 
глобал иқлим ўзгаришла-
ри авж олаётган паллада 
газеталарни сақлаб қолиш-
га унча ишқибоз эмасмиз. 
Бироқ шу қоғоз парчалари-
нинг афзалликлари борки, 
уларни на интернет ва на 
телевидение бера олади:

- матбуот тасаввурни 
кучайтиради. Тайёргина 

ГАЗEТА УЧУН 
МУЗEЙГА БОРАМИЗМИ?

ЖОНАЖОН ЎЗБЕКИСТОНИМ, 
МАНГУ БЎЛ ОМОН!

видео орқали ахборот ол-
ган мия дангасалашади. 
Агар шу хабарни ўқисан-
гиз, ўқиётган нарсангизни 
кўз олдингизга келтиришга 
уринасиз. Миянгиз томо-
шабинга эмас, меҳнаткаш 
мияга айланади;

- бугунги кунда газе-
та халқ саводхонлигини 
сақлаб қолиш учун ҳам 
жуда керак. Чунки сайтлар-
даги биргина хабардан ҳам 
камида уч-тўртта имловий, 
услубий хатолар ўтиб қол
япти. Матбуот эса бундай 
камчиликдан нисбатан 
холи. Бир сон нашрга ке-
тишидан олдин муаллиф, 
корректор, бош муҳаррир 
текширади. Уни қайта бо-
сиб, хатоларини тузатиш 
имкони йўқлиги (сайтларда 
эса бундай имконият бор) 
учун газетада саводхон-
ликка катта эътибор бери-
лади. Натижада мунтазам 
газета мутолаасига тутин-
ган киши яхшигина савод-
хонга айланади;

- интернет сайтлари-
нинг ва улар бераётган 
ахборотлар чексиз ва бир 
хил усулдаки, ўқувчини 
адаштириб қўйяпти. Газе-
тада хилма-хиллик бор, 
жанр бор, саралаш бор.

- мен Ўзбекистонда га-
зеталарнинг рақобатчиси 
интернет сайтлари, деб 

ўйламайман, улар бир-би-
рига ёрдамчи. Аҳамият 
даражаси камроқ хабар-
ларни чиқариб, қоғоз, 
ранг, куч сарфланмайди. 
Газеталаримиз ўзи ҳаф-
тада бир ёки икки марта 
чиқса-ю, соатига ўнлаб 
хабар узатаётган сайтлар-
га қандай ҳам рақобатчи 
бўлсин?

- дунёдаги интернет-
сиз ҳудудлар ва кексалар 
доим газетага муҳтож. Бу 
жиҳати билан энди газета 
сайтларга ёрдамчидир; 

- инсон қўл билан ушлаб 
кўрган нарсасига кўпроқ 
ишонишини ҳисобга олсак, 
бу борада ҳам газеталар 
оғирроқ тош босади;

- катта ҳажмдаги очерк 
ёки эсселарни электрон 
вариантда ўқиш кўзни чар-
чатади, шундоқ ҳам кун 
бўйи телефон экранига 
термулиб чарчаган кўзлар-
га газета бироз ором бера-
ди;

- интернетда жойланган 
янглиш материал (“Гурбан-
гули Бердимуҳамедовнинг 
ўлими”  kun.uz, 2019 йил 
июль)ни истаган вақт олиб 
ташлаш мумкин, лекин сиз 
минглаб нусхада босилган 
газетани муштарийлар қў-
лидан йиғиб чиқолмайсиз.

4-саҳифага қаранг

Азиз юртдошлар! 
Сизни ва жамоангизни 
Ватанимизнинг энг улу², 

энг азиз шодиёнаси билан 
самимий муборакбод этамиз!

Сиз ва я³инларингизга 
мустаµкам со²лиі,  

бахт – саодат, файзу барака,
тинчлик ва хотиржамлик 

µамроµ бґлишини тилаймиз.
Юртимиз тинч, осмонимиз 

мусаффо, Мустаіиллигимиз 
абадий бґлсин!

Сен – тупроқсан, авайлаган
Ҳатто босган изларим.
Сен – япроқсан, шивирлаган
Дилимдаги сўзларим.
Отам – ўзинг, онам – ўзинг,
Қаҳрамоним – Широқим.
Сен – дилимда ёниб турган
Меҳр номли чироғим.

Сен – бобомсан, ҳақиқатни
Кўзларимга кўрсатган.
Сен – момомсан, катталарда
Олам илмин ўргатган.
Сен – устозсан, буюк устоз,
Миннатни ҳеч билмаган.
Ҳатто, чучук сўзларимни
Эринмасдан тинглаган.

Боғларини жаннат қилган
Бели белбоғли халқсан.
Ой тинса ҳам тинчимаган
Қўш-қўш чорбоғли халқсан.
Боболари бу дунёга
Сабоқ берган ўзбексан.
Илм билан, мардлик билан
Қаддин керган ўзбексан.

Хуш чеҳрали қизларингда,
Саодатинг акс этар.
Қадри баланд йигитларинг,
Довруғи олам тутар.
Мард йўлбошчи насиб этиб,
Оллоҳ қўллаган халқим.
Пок нияти йўлин очиб,
Бахтга йўллаган халқим.

Каримабегим

исканжасида ноҳақлик билан муроса 
қилиб яшаш, шунга кўникма ҳосил 
қилиш – даҳшат! Бундай одамлар ўз-
лигида, теран тарихий томирларидан 
узоқлашади. Мушоҳада қобилиятини 
йўқотади. Зомбига айланган кишилар 
пуфлаб шиширилган пуфакка ўхшай-
ди. Бўйнидан ип боғлаб, ким қаёққа 
етакласа – кетаверади.

Бу манзара бизга нотаниш эмас. Ун-
дан фориғ бўлганимизга ҳам кўп бўл-
гани йўқ – орадан бор-йўғи йигирма 
саккиз йил ўтди, холос. Кишилар онги-
га ижтимоий тенглик тушунчаси, яхши 
ишласам ҳам, ёмон ишласам ҳам 
давлат барибир боқади, деган мафку-
ра кириб қолиб, ёндашиш кишиларда-
ги ташаббусни бўғиб қўйганди. 

Ўтган чорак асрлик масофаларни, 
бугунги давр билан боғлиқ воқеалар-
ни кўз олдига келтирган қалби уйғоқ, 
кўзи равшан, идроки бутун инсон 
мустақиллик ўз-ўзидан рўй берган 
қандайдир табиат ҳодисаси эмасли-
гини, у осмондан тушмаганлигини 
чуқур англайди. Чунки, мазмуни аср-

ларга тенг мислсиз янгиланишлар, 
бунёдкорлик намуналари, юксалиш 
жараёнлари шундоққина кўз ўнгимиз-
да кечяпти! 

Ўтиб бораётган ҳар бир дақиқала-
римиз кашфиётлар билан қоришиқ. 
Зотан, бу тупроқда илм-фан, касб-ҳу-
нар, санъат ва ижоднинг қадимий 
маҳорат мактаблари мавжуд.

Ўз келажагимизни ўз қўлимиз би-
лан яратадиган бўлдик. Ҳаётимиз ва 
умумий хонадонимизни миллий ман-
фаат ва қадриятларимизга, умумэъ
тироф этилган демократик мезон-
ларга монанд қилиб қуришдек ноёб 
тарихий имкониятга эга бўлдик.

Шу кунларда барча меҳнат жа-

моалари, корхона ва ўқув муасса-
салари истиқлолнинг 28 йиллигига 
муносиб тўёна ҳозирлаш тадоригида 
хизмат қилмоқда. Шаҳримиз йўлсоз-
лари ҳам байрамгача кўчаларни ас-
фальтлаб, йўлларни равон қилишга 
бел боғлашган. Тунов куни қурилиш 
ишлари бораётган кўчада, маҳалла 
оқсоқоли билан хонадон бекасининг 
мулоқоти қулоғимга чалиниб қолди. 
Бека бир нимани сўраган шекилли, 
оқсоқол: “Йўлсозлар кўчаларимизни 
обод қилиб, байрамга тўёна ҳозир-
лаяпти, сиз ва биз ана шу кўчани 
супириб-сидириб, тоза, озода тутсак, 
атрофида анвойи гуллар, манзарали 
дарахтлар эксак, мустақилликни му-

носиб кутиб олган бўламиз!” – деб 
турган экан.

Хуллас, юртимизнинг ҳар бир 
фуқароси астойдил меҳнат қилса, 
иши унумдор, куни барорли, ўтиб бо-
раётган ҳар бир дақиқаси самарали 
бўлади. Юрт озод, Ватан обод, эл 
фаровон бўлиб бораверади. 

Энг асосийси, мустақилликнинг 
муқаддас тушунча эканини тилда 
талаффуз қилганда, дилдан уни тас-
диқлай олсак, озодлик деган сўзнинг 
таъмини ҳис қилсак, унинг нақадар 
тотли эканига иймон келтирсак – унга 
бўлган ҳаққоний муносабатимизни 
ҳам мустақиллик манфаатларига му-
вофиқлаштирган бўламиз.

Халіим

- Қаёққа кетаяпсан?
- Газетага обуна бўлишга!
- Э-э, газетага обуна бўлиш 
сенга керакми, ҳозир ҳеч ким 
ҳеч кимни обуна бўлишга 
мажбурлолмайди.
- Қўйсанг-чи, дўстим, бу гап
ларни, мени ҳеч ким маж-
бурлаётгани йўқ. Газетанинг 
афзалликларини уни ўқигач, 
биласан!
- Қайси газетага обуна бўл-
моқчисан, ўзи?!
- “Buxoro yoshlari”га!	
- Сенга газета ёқадими?
- Жудаям. Мен бир вақтнинг 
ўзида ҳам газета, ҳам фаол ва 
ташаббускор тенгдошларим 
ҳақида маълумотга эга бўла 
оламан!
- Ростданми, унда мен ҳам сен 
билан!
- Биз “Buxoro yoshlari” газета-
сига обуна бўлдик! Сиз-чи?!

Ҳурматли газетхонлар! Ўзбекистон ёшлар иттифоқи вилоят Кенгаши 
“Обуна-2020” мавсуми бошланганини инобатга олиб, барчани ташкилот 
муассислигидаги “Buxoro yoshlari” газетасига обуна бўлишга чорлайди. 
Ёшлар иттифоқининг туман, шаҳар Кенгашлари, турли таълим муассасала-
ри ҳамда корхона, ташкилот бошланғич ташкилотлари орқали обуна мавсу-
мини уюшқоқлик билан ўтказайлик!

ГАЗЕТАНИНГ БИР ЙИЛЛИК ОБУНА БАҲОСИ: 
Бухоро вилоят “Матбуот тарқатувчи” шўъба корхонаси, “Ўзбекистон почтаси”     
ОАЖ Бухоро филиали, шунингдек, қатор обуначи ташкилотлар орқали – 120 000 сўмни;
Таҳририят орқали – 100 000 сўмни ташкил этади.
Обуна нақд пул, пул кўчириш орқали амалга оширилади.

   Нашр индекси: 3051

Шунингдек, бошқа рағбатлантирувчи совринлар тақдим этилади.

1000 ДОНА ОБУНА ТАШКИЛОТЧИЛАРИГА                                   НОУТБУК

500 ДОНА ОБУНА  ТАШКИЛОТЧИЛАРИГА                                      ТЕЛЕВИЗОР

250 ДОНА ОБУНА ТАШКИЛОТЧИЛАРИГА                   ЧАНГ ЮТГИЧ

100 ДОНА ОБУНА ТАШКИЛОТЧИЛАРИГА                            МИКРОТЎЛКИНЛИ  ПЕЧ, 

Ўзбекистон ёшлар иттифоқи 
Бухоро вилоят Кенгаши

,

“ОБУНА-2020”
Ди¿¿ат!

Когон туман ҳокимлиги туризмни ри-
вожлантириш департаменти, Ўзбекис
тон мусулмонлар идораси вилоят ва-
киллиги, Ўзбекистон ёшлар иттифоқи 
Когон туман Кенгаши, Бухоро давлат 
университети билан ҳамкорликда 
Баҳоуддин Нақшбанд ёдгорлик мажму-
асида “Нақшбандия ўгитлариги” мавзу-
сида илмий-маърифий, маданий-кўн-
гилочар конфренция ташкил этилди. 

Тадбир Бухоро вилояти ҳокими 
ўринбосари Ботир Шаҳриёровнинг 
табрик сўзи билан очилди. Юртимизда 
туризм соҳаси ҳамда дин эркинлигига 

яратиб берилган кенг имкониятлар ху-
сусида сўз борди. 

120 нафардан ортиқ иштирокчилар 
қатнашган конференцияда фаолият 
давомидаги камчилик ва муаммолар 
ҳам ўртага ташланди. Истиқболли ре-
жалар белгиланди. 

Конференция давомида “Яшил чи-
роқ – 2019” кўрик-танловининг Респу-
блика босқичида қатнашиб, 3-ўринни 
эгаллаган тумандаги 9-умумий ўрта 
таълим мактаби жамоаси тақдир-
ланди.

Шерзод ХОЛИҚОВ

МУРАККАБ, АММО АНИҚ
Ишлаб пул 
топиш гали 
мендан...

Орзу 
дарвозалари 
ҳаммагаям 
очиқ...мас

Меҳр-дунё 
устуни

Нақшбандия ўгитлари

Она табиатни 
бирга 
асрайлик!“НЕЙРОН” МАРКАЗИ

МЕН МЕҲРНИ СЕНДА КЎРДИМ...

Ўзбекистон Республикаси Вазирлар Маҳкамаси 
томонидан “Экологик таълимни ривожлантириш 
концепцияси тўғрисида” қарор қабул килингани бар-
чамизга маълум.

Ушбу концепцияга кўра, “Таълим тўғрисида”ги ва 
“Табиатни муҳофоза қилиш тўғрисида”ги Ўзбекис
тон Республикаси қонунларига мувофиқ, узлуксиз 
таълим тизимида экологик таълимни ривожланти-
ришнинг асосий тамойилларини белгилаш, уларни 
таълим-тарбия жараёнига изчиллик билан босқич-
ма-босқич тадбиқ қилиш ва шу асосда экологик 
таълимнинг самарадорлигини янги босқичга кўта-
риш; экология ва атроф-муҳитни муҳофаза қилиш 
соҳасидаги ваколатли давлат органлари ва таълим 
соҳасининг ўзаро манфаатли ҳамкорлигини ривож
лантириш кўзда тутилган.

Концепциянинг мақсади ёш авлодда экологик би-
лим, онг ва маданиятни шакллантириш, экология 
соҳасидаги илм-фанни инновацион технология
ларни жалб қилган ҳолда такомиллаштиришдан 
иборат. 

Ушбу концепциядан ҳар бир ёшнинг хабардор-
лиги, албатта, уларнинг она табиатимизга бўлган 
қарашлари ва сергакликларини оширади. Экологи-
ямизни асраш учун барчамиз бирга курашайлик. 

Малика ШУКРУЛЛОЕВА,
Ўзбекистон Экологик партияси

Бухоро вилоят партия ташкилоти 
бош мутахассиси.

Жасурбeк Имомов ҳам матeматиканинг сир-
ларини чуқур ўрганган. Ўз билими ва салоҳия-
ти билан билимлар бeллашуви, олимпиада ва 
халқаро танловларда ғолибликни қўлга кирит-
ган. Ёш матeматик ўта зeҳнли ва зийрак бўлиш 

Ўткир Ҳошимов онага шундай 
таъриф берар экан, бу улуғ зот-
нинг номини шарафлайди. Аммо 
афсуски, она бўлиш мумкин экану 
она номига муносиб бўлолмайди-
ган аёллар ҳам бор экан. Ҳар кеч 
ёстиққа бош қўяр эканман, онам 
келиб бошимни сийлашлари, ме-
нинг болаликдаги шўхликларимни, 
илк айтган сўзим ва босган қада-
мимдан қувонишларини сўзлаб 
беришларини жудаям хоҳлардим. 
Тонгда уйғониб, онам тайёрлаган 
нонуштани ейиш мен учун орзу. 
Онамнинг қўлидан тутиб, мактабга 
бориш мен учун армонга айланди. 

Вояга етгунимча Меҳрибонлик 
уйида тарбия топдим. Мени дун
ёга келтирган аёл мени шу ерга 
ташлаб кетди. Меҳрибонлик Уйи 
мен учун бошпана, мен учун ош-
нон, тарбия ўчоғи ва мен учун 
меҳрли уйга айланди. Илк дўстла-
римни шу ерда топдим. Илк меҳрни 
шу уйда ҳис қилдим. Атрофимдаги 
болаларнинг айримларининг ота-
онаси йўқ, чин етим. Борлари эса 
ночорликдан қолдириб кетишган. 
Аммо ҳеч қандай бойлик, ҳеч бир 
мазали таом меҳрсиз бутун бўлол-
маслигини улар тушунишармикан? 
Ҳар қандай қийинчилик, ночор кун-
лар ота-она бағрида ўтса, шунинг 
ўзи фарзанд учун ҳам қувонч, ҳам 
тарбия бўла олади. 

Ота-она фарзандига тарбия ва 
тўғри йўл кўрсатмас экан, оқни 
қорадан ажратиши қийин бўла-
ди. Ҳали бола бўлганим сабабли 
яхши-ёмонни  фарқига бормай, 
майда ҳуқуқбузарликка қўл урдим. 

Ишда, ўқишда ва жамоат жойларида барча 
инсонлар каби тенг имкониятлар соҳиби бўлги-
си келади ҳамманинг. Аммо ҳаммада ҳам шун-
дай имконият бормикин?! 

Тенгдошларимга қараб, ҳавас қиламан: бири 
Юридик институт талабаси бўлса, бири ма-
гистратурага ҳужжат топшириш арафасида. 
Балки ичингизда “Агар сен ҳам яхши тайёрлан-
ганингда, талаба бўлар эдинг” деган ҳаёл кеч-
гандир. Мен ҳам шундай ўйлар эдим, аслида. 
Лекин баъзида вазият сен ўйлаганингча бўла-
вермаслигини, имкониятларнинг бир томони 
иқтисодий муаммоларга бориб тақалишини ҳа-
ётнинг ўзи тушунтириб қўяр экан. 

Шу аснода, ҳаттоки олис юртларда оғир 
меҳнат шароитларида бўлдим. Мен меҳнат қий-
инчилигидан эмас, орзуларим қандайдир арзи-
мас сабаблар билан ушалмай қолаётганидан 
тушкунман. Майли, ўқишга кирдим ҳам дейлик, 
кейин-чи?! Ҳолимдан гоҳ-гоҳда бўлса-да, ҳеч 
бўлмаганда: “Тузукмисан?!” деб сўроқламайди-
ган яқинларимга таянаманми?! Ёки мен ва ўзи 
учун камтаргина бўлса ҳам бошпана тиклаш 
ниятида бетоб ҳолидаям олис Қозоғистонга жў-
наган, аммо ўзиям қийналиб, зўрға кун кўриши-
миз учун бир-икки сўм жўнатиб турган муштипа-
рим-онаизоримга юкимни ағдараманми?! 

Тўлов шартномаси асосидаги ўқишга кирга-
ним - талабалик мен учун яна такроран орзу 
бўлади, дегани-ку, ахир!

Ҳар гал ишга жойлашиш учун ташкилот ё 
корхонага мурожаат қиладиган бўлсам, “Қайси 
олийгоҳни битиргансиз?” “Маълумотингиз қан-
дай?”, деган саволлар берилади. Афсуски, кўп 
ҳолатларда мен сингари маълумоти ўрта бўлган 
ёшлар иш топа олмаётгани ва бунга олийгоҳ-
ни битирмагани сабаб бўлаётганидан дардини 
кимга айтишни билишмайди. Ваҳоланки, ишга 
қабул қаерни битирганидан эмас, ходимнинг IQ 
даражаси, тиришқоқлиги ва ишга ёндашувига 
қараб ҳам белгиланиши кўпчилик ёшларни қий-
наётган муаммоларга ечим бўларди. 

Аммо, атрофимда ёрдамини аямайдиган 
яхши инсонлар кўп, минг шукур. Ўзбекистон 
ёшлар иттифоқи вилоят Кенгаши муассислиги-
даги “Buxoro yoshlari” газетаси менинг орзула-
римга йўл очди. Ўрта маълумотли бўлишимга 
қарамай, интилиш ва иқтидоримни инобатга 
олиб, ишга қабул қилди. Таҳририятга ҳар са-
фар худди югургудек талпинаман: мени қизғин 
ҳаёт, ишчанлик руҳи чулғаб олади. Энди ўзим 
талпинадиган, ошиқадиган маскан ва мени ку-
тадиганлар борлигидан қувонаман.  

Ортга чекинмаган инсон, албатта, кун келиб 
орзуларига ҳам эришади, севган касбининг эга-
сига ҳам айланади. Мен ҳаммаси яхши бўли-
шига, айнан шу яхши инсонлар сабаб яшашда, 
курашда давом этаман ва чекинмайман.

Наргиза ОСТОНОВА, 
Бухоро тумани, 20 ёш.

Тўғри, бугун мамлакатимизда бунёдкор-
лик ишлари авжида. Ишлайман, деганга 
шу ердаям иш кўп. Лекин ҳамма ёшнинг 
ҳам қурувчи ёки бўёқчиликка салоҳияти 
йўқ.  Афсуски, турмуш ўз мушти билан, де-
ганларидек, уни ўзи истамаган меҳнатни 
бажаришга мажбур қилади. 

Ўзим ҳаётимдан мисол келтирсам. Отам 
вафот этганлиги сабабли, ойим Россия 
давлатига ишга бориб келарди. Бироқ, соғ-
лиги кўтармади, меҳнат лаёқати пасайди. 
Биргина боқувчиси ўзим бўлганим учун  шу 
йили касб-ҳунар коллежини битиргач, олий 
даргоҳга ўқишга кириш орзусидан кечдим. 
Ахир бетоб онам соғлиги учун қайғуришим 
керак, меҳнат ва ишлаб пул топиш гали 
энди мендан. 

Тан оламан, ночор оила шароитида воя-
га етяпман, аммо бундан ҳеч ҳам ўксимай-
ман. Ҳозирча олий таълимда, журналис
тика йўналишида таҳсил олиш орзусини  
ўзим учун ёпиқ саҳифа, деб хисоблайман. 

Онажонимга қувват, дармон бўлай, деб 
ишга кирмоқчи бўлдим. Лекин қайси таш-
килотга бормай, олий маълумот сўрашди. 
Бу тўғри талаб. Аммо бу талаб - мен ва 
мен каби неча-неча ёшларнинг орзуларига 
эшик очмайди. На чора?!

Бироқ, атрофимизда ёшлар тақдири учун 
бефарқ бўлмаган, иқтидор ва салоҳия
тингни тўғри йўлга солиш учун сени қўл-
лаб-қувватлайдиган инсонларнинг борлиги 
кўнглингни осмон қадар юксалтирар, жа-
миятга бўлган ишончинг ва интилишингни 
қайта қувватга тўлдирар экан. 

Бугун “Bukhara news” ижтимоий сайти 
мухбири сифатида фаолият юритаяпман. 
Энди менинг ҳам севимли жамоам, мақ-
садларимга даддиллик бағишлаётган ин-
сонлар бор. Шулар бўлмаганда балки... 
турмуш қийинчиликларига дош беролмай, 
қайсидир хориж давлатига чиқиб кетган ва 
келажагимга нуқта қўйган бўлардим. Чун-
ки, турмуш чигалликларига дуч келган ва 
ҳеч ким томонидан меҳр ололмаган кезла-
римда турли шайтоний хаёлларга борга-
нимни ҳам яширмайман.

Айни пайтда, болалигимдан юрагимга 
яқин бўлган ёшлар ташкилотидан олганим 
энг катта туйғу — ўзимга бўлган ишончни 
оқлаш учун курашда давом этаман. 

Бекзод НЕЪМАТОВ, 
Бухоро шаҳри, 20 ёш.

Матeматика фанларнинг гултожи саналади. Бу фанни пухта 
эгаллаган боланинг ақли тeран, тeз фикрлайдиган ва зукко бўлади.

Кўпинча ёшларни хорижга 
чиқармасликка ҳаракат 
қилишади, аммо, ёшлар истаган 
даражада имкониятларнинг 
йўқлиги бундай саъй-
ҳаракатларга тўсиқ бўлади. 
Ишсиз, пулсиз, кўмакка муҳтож 
ёшлар, барибир,  хорижга 
ишлаш учун кетади. Бироқ, 
хорижда ҳам ҳеч ким пулни 
ердан супуриб олмайди.  Оғир 
меҳнат шароити қучоқ очади.  

Ҳаёт одимлаб борар экан, инсон 
ҳам улғаяверади. Улғайган сари 
эҳтиёжлар ва талаблар ҳам ортади.

- Фарзанди борларнинг ҳаммаси ҳам она бўла олмайди,-дейди Азизбек  
“Дунёда ҳеч қандай чегарани тан олмайдиган ва қуёш каби муттасил нур сочиб 
турадиган сеҳрли куч бор. Бу – Она меҳри! Оллоҳ онани шундай яратган”

билан бир қаторда табиатан интилувчан, ҳара-
катчан ҳамдир. 

Ўтган 2018 йилда Англияда ўтказилган халқа-
ро мусобақа иштирокчиси бўлган бўлса, жорий 
йилда худди шу мусобақада яна иккинчи бор 
қатнашди ва бу уни катта муваффақиятга йўл-
лади: Ўзбекистонда грант асосида ўқиш имко-
нини қўлга киритди. 

Мазкур халқаро мусобақада 117 та давлатдан 
621 нафар ёшлар иштирок этган. Ўзбeкистон-
дан 6 нафар ўқувчи танланган бўлса, шулар 
ўртасида биргина Жасур бронза мeдалга эга 
бўлди. Ўзбекистонда грант асосида ўқиш имко-
нини қўлга киритган Жасур эндиликда ўқишини 
Ўзбекистон Миллий Университетининг Олий 
математика йўналиши бўйича давом эттиради. 

Фандаги ютуқлари ҳақида қувониб гапирар 
экан, у шундай дeйди:

- 6 синфда ўқиб юрган кeзларимда илк 
бор билимлар бeллашувида қатнашар экан-
ман, мақсадим ота-онам ва устозларимнинг 
ишончини оқлаш бўлган. Йиллар давомида 
ўзим қизиққан фанни ўрганиб борар экан-
ман, устозларимдан олган сабоқларим ва 
билимларим сабаб янги-янги ютуқлар эга-
сига айландим. 7-синфда “Билимлар бeлла-
шуви”нинг Рeспублика босқичида 1-ўринни 
эгаллаганим кeйинги муваффақиятларимга 
йўл очди. 

Жанубий Корeяда матeматика фанидан ўтка-

зилган Халқаро мусобақада жамоавий тарзда 
кумуш мeдалга муносиб топилган бўлса, якка 
тартибда ҳам кумуш мeдал соҳиби бўлди. Ушбу 
мусобақада 31 та давлатдан 286 нафар ўқувчи 
иштирок этган. Шунингдeк, Қозоғистонда ўтка-
зилган “Жаутиков” олимпиадасида 15 дан ортиқ 
давлатдан кeлган 200 нафар иштирокчи ўрта-
сида бронза мeдали билан тақдирланган. Шу 
ютуқлар билан чeкланиб қолмаслик, билимла-
рини мустаҳкамлаш ва бойитиб борди. Устоз
лари Сардор Ғаффоров, Ифтихор Ҳидоятов, 
Абдужалил Султонов ва Мурод Хўжамовлар-
дан чуқур таълим олди. 

Жасур Имомов ўз устида ишлашда давом 
eтаяпти. У яқинда “Жаутиков”да яна қайта 
иштирок этди ва бу сафар кумуш мeдални қўл-
га киритди. 

- Матeматика шундай фанки, уни қанчалик 
кўп ўрганавeрсангиз, шунчалик кўп мураккаб
ликка дуч кeлавeрасиз. Аммо, ҳар қандай му-
раккабликни осон йўл билан ечиш имкони бор. 
Бу фан кишидан тeзкорликни талаб қилади ва 
шунга ўргатади ҳам. Ҳаётимизнинг ҳар бир жа-
бҳасида бу фан кeрак, дeб ўйлайман, - дeди 
Жасур яна сўзида давом этар экан.

ЎзМУ бўлажак талабаси Жасур Имомов ўқи-
шларига омад тилаб, яна қатор ютуқларга эри-
шишини ният қилиб қоламиз. 

Зулфизар МАВЛОНОВА

“Яхшилик қил” лойиҳасида

 Қоровулбозор тумани

 Шофиркон тумани

Шундан кейин мени Самарқанд-
даги 64-махсус ҳарбий мактабга 
жўнатишди. 5-синфдан 8-синфгача 
шу мактабда таълим олдим. 

Бухорога қайтдим ва ўқишни 8 
мактабда давом эттирдим. Мак-
табни тамомлагач, холамнинг қа-
рамоғида яшай бошладим. “Бегона 
жой Ватан бўлолмайди”,  деган-
ларидек, мен ҳам яқин қариндош
ларим уйидан-да, меҳр топа ол-
мадим. Холамнинг қистови билан 

вояга етмаган бўлсам-да, ўшанда 
ҳам кундузи, ҳам кечалари чойхо-
наю ресторанларда ишлай бошла-
дим. Уйга пул келтирсам, яхши 
муомала қилишар, йўқса, холам 
мени уриб, дўппослашгача борар-
ди. Ҳатто, баъзи кунлар бўғмоқ-
чи ҳам бўлган. Кунларим нурсиз, 
мазмунсиз, файзсиз ўтиб борар-
ди. Худди шундай кунларда кела-
жагимни яратиш, тенгдошларим 
каби ютуққа эришишни ният қилиб, 

Ёшлар Иттифоқига сардорлик қила 
бошладим. Байраму тадбирлар-
да фаол тенгдошларимга шерик 
бўлдим. Менинг яшаш муҳитим ва 
шароитимдан хабар топган ёшлар 
ташкилоти қўмаклашиш мақсадида 
жун цехидан иш топиб берди. Аммо 
цехда ишлаш соғлигимга зарар ет-
каза бошлагач, у ердан ҳам кетдим. 

Бошқалар каби менинг ҳам орзу-
ларим талай. Олийгоҳда талаба бў-
либ, олтин даврда яшасам, дейман. 
Ўзим ният қилган касб – прокурор 
бўлиб, юртимизга хизмат қилиш-
ни дилимга тугиб қўйганман. Минг 
афсуслар бўлсинки, шу йил ўқишга 
кириш учун ҳатто, ҳужжат ҳам топ-
широлмадим.  Чунки холам паспорт 
олиши учун тўлаган пулини қайтар-
самгина ўзимга беришини айтди. 
Мен ёлғизман ва ҳеч қаерда ишла-
майман. Пулни қаердан олишим 
мумкин? Ўғрилик ва жиноятга қўл 
урсам, виждоним олдида нима, деб 
жавоб бераман. Холамдан паспорт-
ни ололмагач, ўқишга ҳам ҳужжат 
топширолмадим. Дардимни ёшлар 
иттифоқига айтганимда эса олийгоҳ-
га ҳужжат топшириш вақти ўтганди.

Гоҳида Ёшлар Иттифоқи фаолия
ти ҳақида салбий фикрларни эши-
тиб қоламан. Аммо, мен бу фикр-
ларга асло қўшилолмайман. Чунки 
ҳаётимда ташкилотнинг ўрни кат-
та. Ҳеч иккиланмай, МЕН МЕҲРНИ 
СЕНДА КЎРДИМ, ИТТИФОҚ, дея 
оламан. Ёшлар Иттифоқи шаҳар 
Кенгаши ходими Нафиса Асқаро-
ва менга катта ёрдам кўрсатди. 
Туғишган опам каби меҳр кўрсатиб, 
ўз уйидан жой берди. Онамдан ва 
қариндошларимдан топмаган эъти-
борни шу инсондан топдим. Ёшлар 
Иттифоқи бошимга соябон бўлди. 
Шу йиллар давомида фақат бир 
маротаба онам билан суҳбатлаш-
дим. Суҳбатлашдиму фарзанди 
борларнинг ҳаммаси она бўла ол-
маслигини тушуниб етдим.

Азизбек РАЖАБОВ, 
Бухоро шаҳри, 18 ёш.

ТУМАНЛАРДАН ДАРАКЛАР

Ёшлар иттифоқи Вобкент туман Кенгаши томони-
дан амалий семинар ташкил қилинди.  Бунда вило-
ятдаги 13 та туман, шаҳар раислари ҳамда вилоят 
Кенгаши вакиллари иштирок этди. Иштирокчилар ав-
вал “Анжир Фағнавий” қадамжосига зиёрат қилишди. 
Сўнгра тумандаги 33-умумий ўрта таълим мактабида 
5 та муҳим ташаббус ижроси бўйича амалга ошири-
лаётган ишлар билан танишишди. 

 “Ekvatorial chodak” МЧЖ корхонасига саёҳат даво-
мида юксак даражада тадбиркорлик фаолияти йўлга 
қўйилганига, ёш ишчи-кадрларга яратилган шарт-ша-
роит ва имкониятларга гувоҳ бўлишди.  

Туман маданият ва аҳоли дам олиш марказида 
ташкил этилган  “Ёшлар театри” тўгараги вилоят 
марказий шаҳридагидан-да зиёда имкониятларга 
бойлиги билан ажралиб турганини таъкидлашди. 

Вобкент Қурилиш ва транспорт касб-ҳунар колле-
жида ўтказилган  “Бепул китоб улашамиз!” лойиҳаси, 
айниқса, диққатга сазовор бўлди.

- Мени йўқлаб келганларингдан 
жуда хурсандман, болаларим, мен 
каби кексаларга меҳрингизни Оллоҳ 
сийласин. Меҳр – дунё устуни, дей-
дилар, болажоним, кам бўлманглар, 
– дейди Гулсанам момо хурсандчилик 
билан. Ёшлар иттифоқи Қоровулбо-
зор туман Кенгаши томонидан ижти-
моий ҳимояга муҳтож, якка-ёлғизлар-
нинг ҳолидан хабар олиш мақсадида 
туман хотин-қизлар қўмитаси билан 
ҳамкорликда “Навбаҳор” МФЙда ис-
тиқомат қилувчи Гулсанам момо каби 
бир нечта ижтимоий ҳимояга муҳтож 
оилалар аҳволидан ҳабар олинди. 
Уларнинг шароитлари ўрганилди. Кў-
мак берилди. Худди шундай ҳашар 
Жума бобо хонадонларига ҳам таш-
киллаштирилди. Уйма-уй юриш да-
вомида озиқ-овқат маҳсулотлари ҳам 
тарқатилди. 

Туманда бу каби хайрли ишлар да-
вом этмоқда.

Туман маркази “Нейрон” интеллектуал 
ривожланиш ўқув маркази очилди. Ўқув 
марказида Мнемоника, Ментал ариф-
метика, тез ўкиш, чет тиллар курслари 
ташкил килинган. Ушбу марказ туман 
ёшлари учун мустақиллик олди катта 
туҳфа булди. Ўзбекистон ёшлар итти-
фоки туман Кенгаши кам таъминланган 
6 нафар болаларни шу ўқув курсларида 
бепул ўқитилишини таъминлаб берди.Амалий семинар

 Вобкент туман

Жаҳон матбуоти қандай йўл тутяпти?
(Бошланиши 1-саҳифада)

Босма нашрларга талабнинг суст-
лиги обунани, обуна ададни, адад иш 
ўринларини қисқартириб юбормоқда. 
Натижада газеталар янада камайиб  
кетяпти. Бу муаммо билан жаҳон мат-
буоти ҳам курашмоқда. Журналист Бе-
руний Алимов муаммо ечимларидан 
қилиб, матбуотнинг ҳукумат томони-
дан узлуксиз қўллаб-қувватланишини 
унчалик ёмон томони йўқлигини таъ-
кидлайди: “…матбуот ва сўз эркинли-
гини таъминлаш бўйича дунёда етакчи 
мамлакатлар қаторида келаётган Фин-
ландия газеталарига давлат бюджети-
дан мунтазам равишда субсидиялар 
ажратиб келади. Демак, кўриниб ту-
рибдики, ушбу мамлакат ҳукумати дав-
рий нашрларни ҳар томонлама қўл-
лаб-қувватласа-да, таҳририятларнинг 
ички ижодий ишлари мундарижасига 
аралашмайди. Муҳими, Финландия-
да газеталар бизда ҳозир урф бўлган 
“лойиҳа’’ учун эмас, балки газетанинг 

Зуҳро Абдуҳалимова, 
Ўзбекистон давлат 
Жаҳон тиллари уни-
верситети талабаси:

- Ёшларнинг бўш вақтлари, айниқса, 
ёзги таътил даврида қандай таъмин-
ланган? Улар нималар билан банд? 
Айрим тенгдошларимизнинг кунлари-
ни бекор ва ўй-хаёлларини шунчаки 
ҳаввойи ҳаваслар билан ўтказаётган-
ларини, вақтлари бекорга сарфланиб 
кетаётганини кўриб, ачиниб кетаман. 
Ахир бекорчилик ортида қанчадан-қан-
ча салбий оқибатлар ётибди.

Беҳруз Набиев, 
“Истиқлол” 
телевидениеси 
бошловчиси: 

- Тўғри, кўпгина ёшлар таътилдаги бўш 
вақтларини беҳудага сарфлашмоқда. 
Ҳатто, айримлари кечқурун нима қи-
лишлари, вақтичоқлик учун қаерга бо-
ришлари мумкинлиги “масалалари”ни 
ҳал қилишдан ҳам тап тортишмайди. 
Аммо, улар орасида фойдали машғу-
лотлар билан банд бўлаётганлари ҳам 
йўқ эмас. Лекин барибир, изланувчан 
ёшлар сафининг кенгайиши замон та-
лаби даражасида жадал эмас.

Беҳзод Неъматов, 
ёшлар иттифоқи 
фаоли: 

- Балки айрим ўқув юртлари ёки жа-
моат ташкилотларининг ёшларни ўз 
танлаган соҳаларига унчалик қизиқти-
ра олмагани мевасидир бу. Шунинг 
учун ёшларнинг бўш вақти фойдасиз 
ишларга сарф бўляпти. У айнан кат-
таларнинг масъулиятсизлиги ортидан 
вужудга келяпти-ку!

Зулфизар Мавлонова, 
Бухоро Давлат 
университети 
талабаси: 

- Менинг фикримча, ёзги таътилда 
ҳам айрим ўқувчи, талабалар ёшлар 
ташкилоти томонидан ўтказилаётган 
турли семинар ёки қизғин лойиҳалар-
да иштирок этиш билан банд. Кўпла-
рининг олий даргоҳга ўқишга киришга 
тайёрланиш учун кутубхоналарда со-
атлаб қолиб кетишаётгани ҳам бор гап. 
Маълумотлар тўплашади. Ўқув-мето-
дик китоблар излаб, ахборот-ресурс 
марказлари хизматидан ҳам фойдала-
надиганлар ҳам анча.

Наргиза Остонова, 
“Бухоро ёшлари” 
газетаси 
мухбири: 

- Тўғри, шундай ёшлар борки, улар 
ҳам ўқишади, ҳам ишлашади, бунинг 
устига дам олишга ва бошқа мақсад-
ларини ҳам аниқ белгилаб олишга 
вақт ажрата олишади. 

Вазира Саидова, 
Бухоро Давлат
университети 
талабаси:

Аммо, Беҳзоднинг ҳам фикрида жон 
бор. Ёшларнинг ўз мақсадларига эри-
шишларига, қизиқишларига, ундан 
ташқари, жамиятда ўз ўринларини 
топиб кетишларида катталарнинг ҳам 
таъсири бор. 

Феруза Қаҳҳорова, 
Бухоро Давлат универ-
ситети талабаси: 

- Вазира, катталарга “юк”ни ағдариш 
ҳам унчалик тўғри эмас, деб ўйламай-
ман. Ваҳолангки, танганинг иккинчи 
томонида ёшларнинг ўзи ҳам туриши-
ни унутмайлик. Аввало, ёшларга нима 
қизиқлигини билиб олиш керак. Вази-
ятни ўқитувчига ёки қайсидир маънода 
ёшлар ташкилотларига ағдариш билан 
масала ечим топмайди. Чунки улар 
фақат йўл-йўриқ кўрсатади, холос. 
Йўлни танлаш эса ёшларнинг ўзидан.

Озодбек Наимов, 
Бухоро Санъат 
коллежи ўқувчиси:

- Гапингизни бўламан, менимча, қи-
зиқиши бўлмаган ёшлар келажакдаги 
мақсадларини аниқ қилиб белгилаб 
олишмаган. Бу эса уларда мақсаднинг 
йўқлигини англатади ва бу эринчоқлик-
ни келтириб чиқаради. Ўз-ўзидан бўш 
вақтининг ошиб кетишига сабаб бўлади.

Беҳзод Неъматов: 
- Демак, ёшлар ўз мақсадларига нисба-
тан эътиборсиз бўлмасликлари керак, 
фикрингизни уқдимми, Озодбек?!

Озодбек Наимов: 
- Ҳа!

Зулфизар Мавлонова:
- Менинг бир танишим бор. Ақли 
етук, иқтидорли. Рассомчиликка 
жуда қизиқади. Аммо кейинги пай-
тларда севимли машғулоти билан 
умуман шуғулланмай қўйган. Бўш 
вақтларини доим кўчаю клубларда 
ўтказади. Сабабини сўрасам, у ўзи-
нинг бу иқтидори ва қизиқиши орти-
дан келажакда пул топа олмаслигига 
ишора қилаяпти.

Вазира Саидова: 
- Демак, мана шундайларни, яъни 
иқтидори бору аммо ўз қизиқишлари 
этагидан тутиб кетишга бироз иккила-
наётганларни ҳам атрофимизга жалб 
қилишимиз керак. 

Беҳруз Набиев:
- Яхши фикр. Аммо шу ўринда яна бир 
савол туғилади. Хўш, ташқи сабаблар-
чи? Масалан, ён-атрофдаги таниш-би-
лишларнинг таъсири-чи?

Зуҳро Абдуҳалимова: 
- Менимчаям, ташқи таъсирлар жуда 
кучли. Бир томондан ёшларнинг 
кейинги пайтларда жуда кам китоб 
ўқиётгани, иккинчи томондан Ғарб-
нинг таъсири: поп-мусиқа, турли шоу 
дастурлар, ахборот технологиялар-
нинг жадал ривожлангани ёшларнинг 
бўш вақтларини жиддий ишларга 
бағишлашлари учун тўсиқ бўлиб қол-
моқда. Ва бу ўз-ўзидан маънавий са-
вия даражасига ҳам путур етказмай 
қўймайди.

Шоҳнигорбегим 
Жўраева, Бухоро 
шаҳридаги 24-сонли 
кўриш бўйича имкония
ти чекланган болалар 
учун ихтисослашти-
рилган давлат таълим 
муассасаси ўқувчиси: 

- Ҳозир биз иккита қарама-қарши жа-
вобни кўряпмиз. Маълумки, ёшлар-
нинг айримлари ўз қизиқиши ва ўз 
йўналиши ҳақида ўйлаб, турли тўгарак 
ва ўқув курсларига қатнаётган бўл-
са, айримлари бекорчилар. Уларнинг 
узук-кунлари фақатгина бўш вақтдан 
иборат бўлиб қолгани учун ҳам жа-
миятни бузадиган турли ҳолатларни 
келтириб чиқаришмоқда. Ва бу би-
лан саводсизликларини ҳам кўрсатиб  
қўйишмоқда.

Элбек Ботиров, 
Ёш фермерлар кенгаши 
бўлими бошлиғи:

- Ёшларнинг интернетдан керагидан 
ортиқ, ҳаддан зиёд кўп фойдаланаёт-
гани уларнинг билим олишга бўлган 
қизиқишининг сўнишию, саводсизлиги-
нинг ошишига сабаб бўлмоқда. Акса-
рият вақтини телефонга сарфламоқда. 
Ота-оналарнинг эътиборсизлиги оқи-
батида улар фарзандининг кун даво-
мида қандай ишлар билан бандлигини 
билишмаяпти.
 
Феруза Қаҳҳорова: 
- Ёшларнинг бўш вақтларини маъна-
вий жиҳатдан таъминлаш мақсади-
да талай ишлар анча маромига етди. 
Бироқ, кўплаб ёшлар ҳатто, ўша дам 
олиш масканларида ҳам Элбек ака 
айтганидек, ижтимоий тармоқлардан 
бўшашмаяпти.

Наргиза Остонова:
- Аммо, саводсизликнинг келиб чиқи-
шини ҳар доим интернетга боғлайве-
риш ҳам унчалик тўғри эмас. Интернет 
ҳам бир бозорки, киши ундан фақат ўзи 
учун керакли нарсаларнигина олиши 
керак. Шу ўринда саводсизлик, деган 
тушунчани тўғри қабул қилиш керак, 
деб ўйлайман. Ваҳоланки, саводсиз 
ёшларнинг кўпайиб кетаётгани бор 
гап. Шу мавзуда кичик бир сўровнома 
ўтказганмиз. Натижасига қаранг: Амир 
Темур “курашчи”, “Имом Бухорий-
ни билмайман”, Чўлпон - “қўшиқ”чи. 
Ёшларнинг бу саводини оддий ҳолат, 
деб қабул қилиш мумкинми? Барча ша-

роит, имкониятлар яратиб берилаяпти, 
аммо ёшлардаги интилиш, қизиқиш 
ортаётгани, негадир, кўзга ташланма-
япти. Балки, ҳамма нарса муҳайё этиб 
қўйилаётгани учун шундайдир?

Зулфизар Мавлонова:
- Йўқ, шароитлар қанча муҳайё қи-
линса, ёшларда интилиш шу қадар 
кучаяди. Ёшларнинг давр билан ҳам-
нафаслигини унутмайлик. Менимча, 
ёшларнинг иш билан тўлиқ қамраб 
олинмаётгани ҳам балки саводсизлик-
нинг келиб чиқишига сабаб бўляпти. 
Ундан ташқари, мактабни тугатгач, 
айрим ёшларнинг айни ўқиб-излана-
диган даврининг икки-уч йили бекор ва 
назоратсиз қолиб кетаётгани ҳам бунга 
сабаб. Ёшларнинг фикру хаёлларида 
фақат пул топиш керак, деган ўй би-
лан бандлик, айниқса, уларни шундай 
боши берк кўчага бошлаб қўймоқда. 

Зуҳро Абдуҳалимова: 
- Саводсизлик, аслида, бефарқлиқ 
ва дангасаликдан ҳам келиб чиқади. 
Дангасаликнинг меҳнатдаги, ўқишда-
ги кўриниши бор. Энг оғриқлиси, са-
водсизликнинг фикрлашдаги данга-
саликдан келиб чиқишидир. Ўйлашга 
эриниш, атрофдаги воқеликларга бе-
фарқлик бир кун ёки бир йилда пайдо 
бўлмайди. Йиллар давомидаги тарбия: 
оила, боғча, мактаб ва то шахс ўзини- 
ўзи тарбиялашни англагунигача давом 
этади. Ёшлар тарбияси ва болалари-
нинг бўш вақти билан шуғулланишни 
оилада ота-она тўлиқ назоратга олиши, 
рағбатлантириши ҳам керак. Айниқса, 
меҳнаткашлик кўникмасини шакллан-
тириши жуда муҳим. Кўпинча хато нар-
сани сезсак-да, кўз юмамиз. Узоқроқ 

ўйлашга, ечим топишга эринибми, нати-
жасидан қўрқибми, биздан олдингилар 
такрорлаган хатони такрорлайверамиз. 
Қисқаси, ёшларда жасорат ва меҳнат-
севарлик етишмаяпти.

Ойдин Бозорова, 
39-сон Ихтисослашган 
Давлат Умумтаълим 
мактаби ўқитувчиси:

- Ёшларни саводсиз, деб атайвериш 
фикрига унчалик қўшилмайман. Ҳам-
ма замонларда ҳам ўз замонасининг 
олиму уламолари бўлгани сингари 
билими саёз инсонлари ҳам бўлган. 
Аммо, ҳозирги ўқувчиларнинг дарс 
тайёрламаслиги, дарсларда тинмай 
шовқин қилиб туриши қанчалик рост 
бўлганидек, уларнинг репетитор ол-
дида товуш чиқармай ўтириши, са-
боқларга ўз вақтида етиб бориши, 
топшириқларини сидқидилдан бажа-
риш учун керак бўлса, кечқуруни би-
лан ухламай дарс тайёрлаши шунча-
ки оддий ҳолатга айлангани ҳеч кимга 
сир эмас. 

Самоҳиддин Толибов, 
Бухоро шаҳридаги 
8-умумий ўрта таълим 
мактаби ўқувчиси:

- Аммо, Ойдин опа, кўпчилик ёшлар 
учун бўш вақтларида бирор бир китоб 
ўқиш ёки ўз қизиқишлари билан шуғул-
ланишдан кўра, турли нохуш ҳолат-
ларни келтириб чиқарган шов-шувли 
хабарлару, миш-мишларни турли ин-
тернет тармоқларидан ўқиш қизиқроқ 
бўлиб бораяпти.

Ойдин Бозорова:
- Менимча, мактаб дарсликлари ва 
ўқув режаларидаги кераксиз, баъ-
зида ўта чўзилиб кетган зерикарли 
мавзу ва маълумотлар ҳам ёшла-
римизни мактаб ва ўқитувчилардан 
зериктиряпти. Турли бебошликларга 
ундаяпти. Зеро, ҳозирги ёшлар тор 
дунёга сиғмайди, улар учун анчагина 
кенг ва қизиқарли, айни чоғда керак-
ли маълумотлар жуда зарур. Хуллас, 
ниҳолнинг эгри ёки тўғри ўсиши, кўка-
риб-яшнаши ниҳолга эмас, аксинча, у 
ўсаётган тупроққа, жойга ва боғбонга 
боғлиқ. Дарахт жуда кўп ҳосил бер-
саю, мевасида маза бўлмаса, буғдой 
ерда хатосиз кўкарсаю бошоғи бўл-
маса...

Беҳруз Набиев: 
- Хулоса шуки, ёшларни маънавий 
баркамоллик сари етаклаб бориш учун 
янгидан-янги йўллар излаб топиш за-
рур. Ўшанда ҳар бир ёш ўзининг мақ-
сади сари интилади, ҳаётда ўз ўрнини 
топишга ҳаракат қилади. Шунга кўра, 
уларнинг бўш вақтдан унумли фой-
далана олишлари қайсидир маънода 
янада жиддийроқ таъминланиши за-
рур. Тенгдошларимиз тақдири ва кела-
жаги учун кўплаб лойиҳаларни амалга 
оширишимиз керак.

Зулфизар Мавлонова:
- Қўшиламан. Ёшлар ташкилотини 
“Ёшларга ёшлар!” тамойили билан му-
стаҳкамлаш учун бор кучимизни ишга 
солишимиз керак. Бу албатта, ёшларга 
ижобий таъсир кўрсатади.

Вазира Саидова: 
- Демак, атрофимизга турли соҳаларга 
қизиқувчи ёшларни янада жамул-жам 
этсак, тенгдошларимизнинг жисмонан 
ва ақлан камол топишида ҳисса қўш-
ган бўламиз. Ёшлар ташкилоти шунча-
ки ёшлар маскани бўлиб қолмаслиги 
керак. Ва бу ёшларнинг қизиқишу са-
лоҳиятларига қараб, бўш вақтларини 
ташкил этиш учун режалар тузишимиз 
лозим.

Disputни Лайло Ҳайитова 
ёзиб олди.

ГАЗEТА УЧУН МУЗEЙГА БОРАМИЗМИ?

ёхуд уларни саводсизликка бошлаётган иллатлар илдизи қаерда?

ўзи учун давлатдан молиявий ёрдам 
олади’’.

Дунёда текин газеталар (АҚШда “The 
Washington Post’’, ‘‘Chicago Tribune’’, 
‘‘Chicago Sun-Times’’, ‘‘The Dallas 
Morning News’’; Россияда “Мoskow 
Time’’ “Metro Beauty’’, “Мой район’’, 
“Метро’’, “Собеседник. Московский по-
чтовий бипуск’’, “Родителский Дом’’) 
тарқатиш йўлга қўйилди. Бундай тур-
даги газета ва журналлар иқтисодини 
йирик реклама компаниялари билан 
ҳамкорлик қилиш йўли орқали тутиб 
турибди. Юқоридаги нашрлардан баъ-
зилари 400 минг тиражгача чиқди. Бе-
пул газеталар Ўзбекистондаги мутолаа 
завқини тўлиқ тирилтира олмаслиги 
мумкин, аммо газета сотиб олмайди-
ганларни оз бўлса-да қизиқтира олади. 
Юртимизда матбуот билан ҳамкорлик 
қиладиган реклама компаниялари ҳам 
кўплаб топилади.

Мактаб ўқувчиларида мутолаага 
эҳтиёжни пайдо қилиш керак. “Мат-
буот соатлари’’ ташкил қилиб, тарғи-

ботни ва муносабатни ўзгартириш 
муҳим. Бу орқали бир синфдан 8-10 
ўқувчида доимий мутолаа одатга ай-
ланса, бир мактабнинг ўзидан икки 
юзга яқин ўқувчини қизиқтирдик, 
деяверинг. Улар ҳаётининг охири-
гача газета, журнал ўқимас, аммо 
қайси газета-журнални нега ўқишни 
фарқлайдиган бўлиб, ахборотни са-
ралашни ўрганиб олишади. Биз маж-
бурий обунани ёппасига бекор қил-
дик. Мажбурий обуначиларга танлов 
имкониятини бериб, 1-2 нашрни маж-
бурий танлаш тажрибасини синаб 
кўриш керак. Шунда ғалвир сувдан 
кўтарилади.

Матбуот тарқатиш тизими ислоҳ-
га муҳтож Почта ва матбуот тарқа-
тиш уйлари натижасида нашрлар 
обуначиларга кеч етиб боряпти. Бу 
ҳол Японияда қандай кечган? “Даст-
лаб, газеталар китоб дўконларида 
сотилган. Лекин 1903 йилдан “Хочи 
Шинбун’’ томонидан йўлга қўйилган 
тизим-уйга тарқатиш амалиёти тезда 
оммалашди. Бугунги кунда газеталар-
нинг 93 фоизи мамлакат бўйлаб 480 
минг хизматчи ишлайдиган 23 минг 

тарқатиш агентликлари томонидан 
тўғридан-тўғри уй ва идораларга ет-
казиб берилмоқда. Матбуот тарқатиш 
дўконлари савдоси 7 фоиздан кўп 
эмас. 1930 йилда Японияда яна бир 
тизим-тарқатувчи агентлик ҳам обуна 
қилиш билан шуғулланувчи ўзига хос 
тижорий фаолиятни биргаликда иш 
олиб бориш кенгайган ва ҳозир ҳам ўз 
таъсирига эга. Бу тизимлар Японияда 
газеталарнинг кўп адад билан чиқи-
шини таъминлаб турибди’’ - дейилади 
“Осиё мамлакатлари журналистика-
си’’ китобида.

Миллат ўзимизники, муаммо ўзимиз-
ники, жаҳон тажрибасини ўрганамиз, 
ечимини синаб кўрамиз. Ўзини оқласа, 
Ўзбекистон ҳудуди, миллатимиз аҳво-
лидан келиб чиқиб қўллаймиз. 

Бугун матбуот ўқишли материаллар 
берувчи, одамлар ишонувчи манбаа 
бўлиши керак. Уларнинг электрон шак-
ли ривожланса, яхши тарғибот қилин-
са, газета-журналларни ноёб экспонат 
сифатида музейда сақлашгача олиб 
бормаймиз.

 
 Зуҳра АБДУҲАЛИМОВА

Бухоро ёшлар марказида фаол ёшлар иштирокида мунозара олиб борилди.
DISPUT

Ёшларнинг бўш вақтлари борми, бор бўлса, у қандай таъминланаяпти ёҳуд уларни саводсизликка бошлаётган иллатлар илдизи қаерда  
бўлиши мумкинлиги ҳақидаги ушбу диспут сал бошқачароқ ракурсда. Ва бу мавзуни ёшлар ҳаётидаги энг глобал мавзулардан бири, деб билдик.

МАТБУОТ ТАРҚАТИШ ТИЗИМИ ИСЛОҲГА МУҲТОЖ: 
НАШРЛАР ОБУНАЧИЛАРГА КЕЧ ЕТИБ БОРЯПТИ.

МИЛЛАТ ЎЗИМИЗНИКИ, МУАММО ЎЗИМИЗНИКИ, ЖАҲОН ТАЖРИБАСИНИ 
ЎРГАНАМИЗ, ЕЧИМИНИ СИНАБ КЎРАМИЗ. ЎЗИНИ ОҚЛАСА, ЎЗБЕКИСТОН 
ҲУДУДИ, МИЛЛАТИМИЗ АҲВОЛИДАН КЕЛИБ ЧИҚИБ ҚЎЛЛАЙМИЗ. 

ЁШЛАРНИНГ БЎШ ВАҚТИ... 

Асадова Нигина номига 2012 йил Бухоро Банк 
коллежи томонидан берилган К№2369054 рақам-
ли диплом йўқолганлиги сабабли бекор қилинади.

Бухоро вилоятида ёшларга оид статистик кўрсатгичлар 

Ёшлар бандлигини таъминлаш соҳасида 

Вояга етмаганлар томонидан 
содир қилинган жиноятлар 

турлари 

Ёшлар тадбиркорлиги соҳасида Кредит ажратилиши:

Ёшлар билан ишлашни самарали 
ташкил этишда 5 та муҳим 

ташаббусни амалга ошириш 
борасидаги ишлар 

“Одам-савдоси давр муаммоси”
Ёшларни спортга жалб 
қилиш соҳасида 

“Yoshlar – kelajagimiz” Давлат дастури 
доирасида вилоятда амалга оширилган ишлар

Вилоятдаги жами 
аҳоли сони -1 850 023

Хорижда юрган 
ёшлар сони- 17521

Вилоятдаги жами  
0-30 ёшдагилар сони- 
1 022 256 

Вилоятдаги жами  14-30 
ёшдагилар сони- 492 275 

Вилоятдаги жами уюшмаган 

ёшлар сони- 9 636 

НАТИЖАДА: 11 582 нафари ёшлар бандлиги таъминланди. 

Бугунги кунда 2019 йил тасдиқланган манзилли рўйхатга асосан 125 нафар 
(32%) ёш тадбиркорлик субектларига 24 млрд 287 млн (28%) сўм имтиёзли кре-
дит ажратилди ва бунинг натижасида 830 та (51%) янги иш ўринлари яратили-
ши белгиланди (Амалда 473 та) 
Банклар кесимида таҳлили:
АТБ Ҳамкорбанк 58 та лойиҳадан 16 тасига (27%) 3,842 млрд (21%) 
ТИФ Миллийбанк 206 та лойиҳадан 59 тасига (29%) 10,210 млрд (24%) 
АТ Халқ банки 119 та лойиҳадан 50 тасига (42%) 10,235 млрд (38%) 

Ўғрилик 
• 2018 йилда – 19 та 
• 2019 йилда – 11 та 

Талончилик 

• 2018 йилда – 1 та 
• 2019 йилда – 0 та 

Оғир ва ўта оғир 
• Содир қилинмаган 

Ўтган давр мобайнида вилоят Кенгаши томо-
нидан 6 та жиноят содир этган ёшлардан 4 на-
фарига “Ёшлар кафиллиги” тақдим этилиб, суд 
залидан озод этилди. 

Вилоятнинг олис ва чекка қиш
лоқларида енгил конструкцияли “сен-
двич-панел”дан кичик спорт заллари, сунъий 
қопламали спорт иншоотлари қуриш истагини бил-
дирган  41 нафар ташаббускор  14 та объектда 
қурилиш ишларини олиб боришмоқда. 

5 та ташаббус доирасида вилоятдаги умумтаъ-
лим мактабларини спорт, мусиқа, санъат, спорт ва 
ахборот-технология воситалари билан таъминлаш 
учун маҳаллий бюджет маблағлари ҳисобидан 
1,2 млрд сўм ажратилди. 

Барча шаҳар ва туманлар марказларида наму-
навий лойиҳа асосида 20 000та китоб фонди-
га мўлжалланган замонавий ахборот-кутубхона 
марказлари ва book-kafeларни қуриш режаси тас-
диқланиб, ҳозирда:

5 та туманда қурилиш ишлари олиб борилмоқда. 
9 та енгил конструкцияли 
8 та IT-тадбиркорлик ўқув маркази 
5 тасида қурилиш ишлари олиб борилмоқда 

Ёшларни спортга бўлган қизиқишларини янада 
ошириш мақсадида нуфузли халқаро спорт мусо-
бақаларида юксак натижаларга эришган спортчи-
лар, айниқса, Жаҳон ва Олимпия ўйинлари чемпи-
онлари туман (шаҳар)ларга бириктирилиб, ёшлар 
билан 

150 дан ортиқ учрашувлар 
625 та спорт мусобоқалари 
69 минг нафардан ортиқ ёшлар 

Ўтказилган тадбирлар: 

Соғлом турмуш тарзини тарғиб қилиш бўйича 
1380 маротаба 
Спорт мусобақалари 1365 маротаба 
“Биз соғлом турмуш тарзи тарафдоримиз!” 
шиори остидаги югуриш марафони 95 маро-
таба
Ҳарбий спорт фестиваллари 315 маротаба 
ташкил қилинди.
Спорт мусобақаларида 350 000 дан ортиқ 
ёшлар қамраб олинди. 

“Барчаси ўз қўлингда!” тарғибот декадаси 

• 367 та Ҳарбий қисмларда ўтказилган учра-
шувлар сони 
• 19353 нафар Учрашувларда иштирок этган 
ёшлар сони 
• 183 та Ўтказилган психологик тренинглар 
сони 
• 10243 нафар Тренингларда иштирок этган 
ёшлар/ота-оналар/педагоглар сони 
• 172 та Бандлик бўйича ўтказилган лойиҳа-
лар сони 
• 967 нафар Лойиҳалар давомида бандлиги 
таъминланган ёшлар сони 

Ёшлар ўртасида коррупция билан боғлиқ жиноятларни 
барвақт олдини олиш мақсадида 5 та ижтимоий-ҳуқуқий 
йўналишдаги лойиҳаларни амалга оширмоқда. Жумла-
дан, Ўзбекистон Республикасининг 2017 йил 3 январ-
даги “Коррупцияга қарши курашиш тўғрисида”ги Қонун-
нинг мазмун-моҳиятини кенг тарғиб қилишга қаратилган 
231 маротаба профилактик тадбирлар “Барчаси ўз қў-
лингда!”, “Биз ёшлар терроризмга қаршимиз” тарғи-
бот декадаси, турли кўнгил очар масканларда ва 
интернет клубларда ҳафтанинг ҳар пайшанба куни 
“Профилактика” муносабати билан 2138 маротаба 
“Ўқувчи” ҳамда “Давомат” рейдлари, ижтимоий хи-
мояга мухтож бўлган оила фарзандлари учун 110 ма-
ротаба тиббий кўрикларда 412 нафар ёшлар қамраб 
олинди. 

2019 йилда ишсиз ёшлар ҳамда ижтимоий ҳимояга муҳтож оилалар фарзандларининг ҳамда  
туман (шаҳар)лар кесимида 23148 нафар ишсиз ёшларнинг бандлигини таъминлаш бўйича соҳалар 

кесимида манзилли режа тасдиқланган. 

2019 йилда Бухоро шаҳарда 126 та, 
қишлоқ жойларида 11 та “Ёшлар” 
уйлари топширилиб ушбу уйлар 
учун 8 133 084 288,15 сўм Ёшлар 
иттифоқи томонидан бошланғич 
тўлови тўлаб берилди. 

5119 нафар

1524 нафар

421 нафар

1545 нафар

 “Ёшлар 
марказлари” 

ҳамда касб-ҳунар
 коллежлардаги 

тўгаракларда 
касб-ҳунарга 

ўқитилди

“Yoshlar – 
kelajagimiz” 
жамғармаси 

орқали  бандлиги 
таъминланди.

Меҳнат ярмарка-
лари орқали ишга 
жойлаштирилди

Қизлар Касаначи-
ликка жалб этилди. 

“Ҳар бир ёшга бир 
гектар” лойиҳаси,  
Деҳқон хўжали-

клари ва томорқа 
орқали бандлиги 
таъминланади 

Ҳунармандчиликка 
жалб этилди 

1515 нафар

561 нафар

15 нафар ёш тадбиркорларга жами 
4 816 млн.сўм миқдордаги кредит-
лар ажратиш белгиланди 
Тижорат банклари  томонидан уму-
мий қиймати 1 814 млн. сўм бўл-
ган 8 та лойиҳа  молиялаштирилди 
ҳамда 48 та янги иш ўрни яратилди 

122101 
нафар 

47552
нафар 

Ёшларни тадбиркорликка ўқитиш 
бўйича ўтказилган ўқувлар сони 
1849 маротаба  — ёшлар қамрови

Мактабларда ўтказилган тад-
бирлар сони 881 маротаба  — 
ёшлар қамрови

2019 йидда 383 нафар ёшларнинг бизнес 
ташаббуслари, стартапплари, ғоялари ва ло
йиҳаларини амлага ошириш учун 87 млрд, 
965 млн сўм минимтиёзли кредитлар ажра-
тилиши орқали 2779 та янги иш ўринлари 
яратилиши белгиланган 
АТ Халқ банки 27,045 млрд 
ТИФ Ўзмиллийбанк 42,231 млрд 
АТБ Ҳамкорбанк 18,689 млрд 

121 маротаба  “Одам савдоси давр муаммоси”, “Биз 
ёшлар одам савдосига қаршимиз!”, “Одам савдоси 
оқибатлари ва уни олдини олиш”, “Огоҳлик давр 
талаби”, “Қулликка рози бўлмайлик!”, каби мавзу-
ларида тарғибот-ташвиқот тадбирлари ўтказилди. 
Учрашувлар асосан вилоятнинг миграция даражаси 
юқори бўлган ҳудудларида ташкил этилди. Ташкил 
этилган учрашувлар давомида 12316 нафарга яқин 
ўқувчи ёшлар иштирок этди. 
Вояга етмаган ёшлар билан психологлар учрашувлар 
Вояга етмаганлар ҳуқуқлари, эркинликлари ва қонуний 
манфаатларини ҳимоя қилинишини таъминлаш, улар 
ўртасида ватанпарварликни ҳиссини уйғотиш, назорат-
сизлик ва ҳуқуқбузарликнинг олдини олиш, уларни ги-
ёҳвандлик, аҳлоқсизлик ва бошқа зарарли иллатлардан 
ҳимоя қилиш мақсадида психологлар билан 277 маро-
тоба учрашувлар ҳамда индивудиал сухбатлар ташкил 
қилинди. Учрашувлар давомида жами 24 221 нафар 
ёшлар жалб қилинди.

Ёшларга оид давлат сиёсатини изчил 
ва самарали амалга ошириш, ёшлар-
ни ҳар томонлама қўллаб-қувватлаш, 
тадбиркорлик истагини билдирган 
ёшларга кўмак бериш ҳуқуқ ва қонуний 
манфаатларини ҳимоя қилиш тизими-
ни тубдан ислоҳ этиш мақсадида 37 
маротаба “Ҳоким ва ёшлар”, “Суд ва 
ёшлар”, Прокурор ва ёшлар”, учра-
шувларида жами 6974 нафар ёшлар 
иштирок этиб, шундан 525 та ёшлар 
масалалари кўтарилиб, 427 та (81%) 
масалалар ижобий ҳал этилди. 
Қолган 98 та масалалар бўйича чо-
ра-тадбирлар белгиланган. 

Бухоро вилоят Ахборот ва оммавий коммуникациялар 
бошқармаси бошлиғи Гулнора Самиевага онаси 

Ярашой ая Болтаеванинг 
вафоти муносабати билан чуқур таъзия изҳор этамиз.

БУХОРОДА ЁШЛАРГА ОИД ДАВЛАТ СИЁСАТИНИ АМАЛГА ОШИРИШ ВА  
УЛАРНИ КЎЛЛАБ-КУВВАТЛАШ БОРАСИДА ОЛИБ БОРИЛГАН ИШЛАР 

Эълон


